
Iscritzionis Piscina Day 2024

S’ Amministratzioni comunali bolit apariciai in su Mesi de Argiolas anchi sa piscina
“Ranopla”, S.S. 128 Centrali Sarda in Ortacesus, de su 1 a su 26 de mes’e argiolas
2024.

S’ant a podi iscriri is pipius e is piciocheddus residentis in Donori, fascia scola
primargia e segundaria de I gradu.

Is atividadis s’ant a apariciai cunforma a is maneras chi sighint:

* donnia dii de su lunis a sa cenabara de is 8.30 de a mengianu finsas a is 5 de a
merii (su prangiu est incluiu).

Su servitziu cumprendit atividadis de giogu e de stentu in is logus de sa piscina e in
cussus a canta, a suta de su castiu atentu de educadoris e bagninus chi ant a essiri de
su numeru bonu po atendiri a donnia participanti.

Sa dii at a essiri prus o mancu aici:
* Noi oras (09.00) arricida in sa strutura e sistematzioni in s’area dedicada;

e Noi oras e mesu (09.30) intrada a is piscinas (primu bangiu) aundi s’ant a
apariciai giogus a intru de s’acua e atividadis de socializatzioni;

e Dexi e mesu (10.30) smurtzu piticu

+ Undixi e mesu (11.30) intrada a is piscinas (segundu bangiu)



e Mesudi e mesu (12.30) prangiu — unu menu diferenti donnia dii

* A pusti prangiu is piciocheddus ant a fai atividadis de spassiu e de musica;

e Tres de a merii (15.00) intrada a is piscinas (su de tres bangius)

e Cuatru oras e cuartu de a merii (16.15) si cumintzat a pinnigai su strexu

e Cuatru oras e mesu de a merii (16.30) partentzia e torrada in Donori po is cincu

mancu cuartu/ cuncu de a merii (16.45/17.00).

Su smurtzu piticu no s’at a donai in custu servitziu, tocat a ddu cuncordai a is

famillias.

Po podi gestiri a su mellus is momentus de sa dii is iscritus ant a fai is atividadis a

turnu, pratzius castiendi s’edadi.

Su trasportu de Donori a Ortacesus s’at a assegurau cun unu servitziu autobus A/R

dedicau.

Is domandas de partecipatzioni s’ant a podi presentai a intru e no a pustis de su 14 de
lampadas a mesudii (12.00).

* participantis: 50

Po is atividadis contadas innoi asuba si pedit:

e cuota de iscritzioni de éurus 20,00 po donnia participanti a su servitziu de
piscina day (minoris de is 6 a is 14 annus), in prus de sa cuota de contributzioni

cunforma a s’Isee;

* cuota de compartecipatzioni a su servitziu, cunforma a sa tabella chi sighit,
carculada a pitzu de unu gastu peromini de € 352,00 (si est detzidiu de
smenguai sa cuota de partecipatzioni de su 50% po donnia participanti in prus
de primu chi pertocant a su matessi nucleu familiari):

S’ Amministratzioni si chistit su scioberu de no assegurai su servitziu si no si lompit a
su numeru minimu de 35 pipius/piciocheddus.

CRITERIUS DE AMITIDURA

Su criteriu generali po cuncordai s’elencu de is amitius a pigai parit a custss
atividadis est s’ordini de arricida de sa domanda de partecipatzioni a su protocollu,
cumpria de totus sa documentatzioni pedia, e s’arricida de pagamentu de sa cuota de
iscritzioni depida.

Casumai no si depessit lompi a su numeru massimu de iscritus s’ant a podi amiti a su
servitziu is minoris chi no funt residentis ma chi siant originarius o chi téngiat
familiari in Donori, chi ant a depi donai sa compartecipatzioni massima de su gastu,
est a nai € 352,00 peromini;

ATIVIDADIS A PROFETU DE PERSONAS CUN ABISONGIUS
PARTICULARIS

Si acontessit chi si iscridint a custas atividadis personas cun abisongius particularis
chi bolint sa presentzia de un’operadori cun raportu 1/1 s’at a scioberai paris cun su
servitziu sa manera e su gastu de iscritzioni.

SCADESSIDA TREMINIS PRESENTADA DOMANDAS

Is domandas tocat a ddas presentai a intru de cenabara su_14 de L.ampadas 2024.

A sa domanda tocat a alliongiai de manera obligatoria:
1. arricida de su pagamentu de sa cuota de iscritzioni de eurus 20,00
2. L.S.E.E. in cursu de balidesa

At a essiri scioberu de su babbu o de sa mamma pagai sa cuota de partecipatzioni a
su servitziu carculada cunforma a is fascias ISEE, paris cun sa presentada de sa
domanda o a pustis, a intru e su 27 de lampadas 2024.

Custu dinai s’at a arrembursai sceti in custus acontessius:

1. casumai no si lompat a su numeru minimu de iscritus e su servitziu no bengiat
incarrerau;

2. casumai su minori bengiat bogau po farta de postus disponibilis 0 po domanda
lompia a pustis de sa scadessida;



3. po acontessius documentabilis particulari, po es. maladia, etc.

INDITUS PO SA PRESENTADA DE SA DOMANDA:
Po presentai sa domanda tocat a cracai a pitzu de s’acapiu innoi asuta:

https://sportellotelematico.comune.donori.su.it/action
%3Ac_d344%3Aiscrizione.servizio.piscina

Intrai a su servitziu cun SPID, CIE o CNS.

A pustis de s’autenticatzioni, donai permissu a s’informativa de sa privacy e cumpriri
totu sa domanda, carrighendi is alliongiaus e a pustis crachendi a pitzu de “INVIA
L’ISTANZA”

Po arriciri agiudu in sa cumpridura e po imbiai sa domanda ddoi est a disponimentu
un’operadori donnia dii de is 10.00 a is 11.00 de a mengianu, anchi s’Ufitziu Afaris
Generalis.

De atra manera, fait a tzerriai a su numeru 070 981020, internu 5 o a imbiai una

Email a s’indiritzu : servizisociali@comune.donori.ca.it

